
SİYASƏT

Münxendən Balkanlara: Yeni strateji diplomatiya
2026-cı il qlobal siyasət üçün 

yalnız keçid dövrü deyil, həm də 
yeni beynəlxalq reallıqların sis-
temli şəkildə ifadə olunduğu, döv-
lətlərin suveren qərarverməsinin 
yeni təhlükəsizlik arxitekturasın-
da baş rol oynadığı bir xətt olaraq 
yadda qalır. Bu fondu ən aydın şə-
kildə ifadə edən siyasi platforma-
lardan biri də Münxen Təhlükəsiz-
lik Konfransı oldu. Dünya dövlət 
başçıları, beynəlxalq təşkilatların 
liderləri, düşüncə mərkəzlərinin 
nümayəndələri Münxendə toplaşa-
raq yeni təhlükəsizlik çağırışlarını, 
regional əməkdaşlıq modellərini, 
enerMi sabitliyinin qlobal təsirləri-
ni və qarşılıqlı fayda prinsiplərinə 
əsaslanan diplomat strategiyaları-
nı müzakirə etdilər.

Bu forumda İlham Əliyevin çıxışı yal-
nız Azərbaycanın regional gündəliyini əks 
etdirməklə kifayətlənmədi� o, yeni qlobal 
əməkdaşlıq formatlarının konturlarını açıq 
və praqmatik dildə ifadə etdi. Prezident 
çıxışında Azərbaycanın xarici siyasət prin-
siplərini konkret kontekstdə belə forma-
laşdırdı: “Biz inanırıq ki, heç bir ölkənin 
təhlükəsizliyini başqa ölkənin və ya güc 
mərkəzinin təzyiqi üzərində qurmaq olmaz. 
Hər bir dövlət öz təhlükəsizliyinə öz qərar-
ları ilə töhfə verməlidir”.

Bu cümlə Münxen tribunasından səs-
lənən ən prinsipial mesajlardan biri oldu. 
Çünki o, beynəlxalq münasibətlərdə suve-
renliyin qorunmasını yalnız hüquqi kateqo-
riya kimi deyil, həm də real siyasi mexa-
nizm olaraq təqdim edir. Qloballaşmanın və 
çoxşaxəli təhlükəsizlik çağırışlarının hökm 
sürdüyü müasir dünyada suveren qərarver-
mə dövlətlərin öz mənafelərini qoruyan ak-
tiv siyasi xəttidir. Prezidentin vurğuladığı 
bu prinsip postsovet məkanında uzun illər 
dominant olmuş “böyük güclərin rəqabəti” 
paradiqmasına alternativ kimi səsləndi. Bu 
yanaşma, əslində, qlobal siyasətdə seçim 
azadlığını həm praktik, həm də prinsipial 
səviyyədə qorumaq məqsədi daşıyır.

Münxendə səslənən çıxışın başqa 
diqqətçəkən tərəfi enerji təhlükəsizliyi 
məsələsinə həsr olunmuş hissə idi. Avropa-
nın enerji xəritəsi son illərdə ciddi şəkildə 
yenidən formalaşır� enerji marşrutlarının 
şaxələndirilməsi isə təkcə iqtisadi fayda 
deyil, həm də siyasi sabitlik amili kimi qiy-
mətləndirilir. 

Prezident bu mövzunu belə səciy-
yələndirdi:

“Enerji layihələri yalnız iqtisadi la-
yihələr deyil� onlar siyasi sabitlik, etimad 
və regional əməkdaşlıq amilləridir. Marş-
rutların şaxələndirilməsi qlobal təhlükəsiz-
lik risklərini azaltmaq üçün mühüm addım-
dır”.

Bu, funksional əməkdaşlıq modelinin 
birmənalı ifadəsi idi ² əməkdaşlıq yalnız 
iqtisadi səmərəlilik üçün deyil, eyni zaman-
da, regionlar arasında risklərin bölüşdürül-
məsi və qarşılıqlı etimad zəmininə xidmət 
edən bir mexanizm kimi qurulmalıdır.

Enerji təhlükəsizliyi məsələsində 
Azərbaycanın Avropaya ixrac etdiyi ener-
ji resursları alternativ marşrutların for-
malaşmasına imkan verir. Bu isə enerji 
təhlükəsizliyinin təminində çoxşaxəli ya-
naşmanın tətbiqinə zəmin yaradır. Azər-
baycanın Avropanın enerji xəritəsində artan 
çəkisi təkcə enerji sektorunda deyil, həm 
də qlobal siyasi koordinatlarda Azərbayca-
nın daha fəal aktor kimi rolunu gücləndi-
rir. Bu kontekstin əsas elementi funksional 
əməkdaşlığın siyasi sabitlik komponenti-
dir. Enerji ilə bağlı qarşılıqlı fayda modeli 
müasir təhlükəsizlik düşüncəsinin mühüm 
hissəsinə çevrilir.

Münxendə səslənən fikirlər yalnız bu 
konseptual paradiqmaları ifadə etmədi� 
onlar həm də konkret real əməkdaşlıq for-
matlarının təzahürüdür. Bu formatlardan 
biri uzun illərdir inkişaf edən Balkanlar-
la münasibətlərdir. Balkanların qəlbində 
yerləşən Serbiya ilə münasibətlər isə son 
illərdə keyfiyyətcə yeni mərhələyə qədəm 
qoyub. Rəsmi səfərlər, imzalanan sənəd-
lər və ardıcıl icra olunan layihələr göstərir 
ki, tərəflər əməkdaşlığı yalnız diplomatik 
protokolla məhdudlaşdırmır� o, enerji təh-
lükəsizliyi, infrastruktur, müdafiə sənayesi 
və humanitar müstəvilərdə sistemli şəkildə 
genişlənir.

Bu yaxınlaşmanın arxasında yalnız 
 geosiyasi mövqelərin üst üstə düşmə-

si dayanmayıb. Əsas amillərdən biri də 
 Prezident İlham Əliyev ilə Aleksandar 9u-
çiç arasında formalaşmış səmimi və etibara 
söykənən şəxsi münasibətlərdir. Liderlər 
səviyyəsində qurulan bu dialoq siyasi gün-
dəliyə əlavə dinamika gətirir, qərarların 
operativ və praqmatik ruhda qəbuluna şəra-
it yaradır. Müntəzəm təmaslar, təşəbbüslərə 
açıq dəstək və regional sabitliyə ortaq baxış 
Bakı ilə Belqrad arasında strateji tərəfdaş-
lıq modelini möhkəmləndirir.

Bu münasibətlərin fəlsəfəsi təkcə söz-
lərlə deyil, həm də praktikada özünü göstə-
rir. Prezident İlham Əliyev Serbiyanın 
rəsmi nümayəndələri ilə görüşlərində bu 
münasibətləri belə xarakterizə edib ki, biz 
Serbiya ilə yalnız siyasi əlaqələr deyil, həm 
də iqtisadi, enerji, infrastruktur və müdafiə 
sənayesi sahələrində real əməkdaşlıq nü-
munələri yaradırıq. Bu əlaqə hər iki tərəf 
üçün faydalıdır və regional sabitliyə xidmət 
edir. Bu fikir iki dövlət arasında yalnız rəs-
mi əlaqələrin deyil, strateji əməkdaşlığın 
dərinliyi və məzmununu ifadə edir.

Aleksandar Vuçiç də tərəfdaşlıq 
əlaqələrini yüksək dəyərləndirir: 

“Azərbaycan bizim üçün strateji tərəf-
daşdır. Bizim əməkdaşlığımız yalnız iki 
ölkə üçün deyil, bütövlükdə Avrasiya mə-
kanı üçün iqtisadi və siyasi faydalar yara-
dır”. 9uçiçin bu sözləri dövlətlərin qarşı-
lıqlı etimad əsasında qurduğu əməkdaşlığın 
coğrafi sərhədlərini aşaraq çoxşaxəli, dina-
mik və perspektivli bir siyasi modelə çev-
riləcəyini göstərir.

Bu dialoq təkcə enerji və iqtisadi əmək-
daşlıqla məhdudlaşmır. Nəqliyyat və logis-
tika sahəsində qarşılıqlı maraqlar müasir 

kommunikasiya və tranzit xətlərinin Av-
rasiya məkanında yeni bağlantılar yaradıl-
masına xidmət edir. Bu, yalnız iki dövlət 
arasında tranzit xətlərinin inşası deyil� o, 
regional inteqrasiyanın real mexanizmidir 
və iqtisadi inteqrasiya ilə siyasi əməkdaş-
lıq arasında birbaşa körpü rolunu oynayır. 
Bu model Avrasiya məkanında daha geniş 
geosiyasi əməkdaşlıq çərçivəsinin əsas sü-
tunlarından birinə çevrilə bilər.

Eyni zamanda, humanitar mübadilələr, 
mədəni tədbirlər və təhsil proqramları xalq-
lar arasında yaxınlığı gücləndirərək siyasi 
iradəni ictimai dayağa çevirir. Mədəniy-
yət və təhsil sahələrində qarşılıqlı əlaqələr 
yalnız diplomatik rəsmi münasibətlərdən 
ibarət deyil� onlar ictimaiyyətin qarşılıqlı 
anlaşmasını artıran faktor kimi çıxış edir. 
Bu, strateji tərəfdaşlığın əsas istiqamətlə-
rindən biri kimi formalaşır və dövlətlərin 
xalqlar arasında etimad mühitinin yaradıl-
masına verdiyi önəmi göstərir.

Münxendə səslənən çıxışlar və Bal-
kanlarla əlaqələrin dinamik inkişafı bir 
daha göstərir ki, Bakı ilə Belqrad arasın-
da münasibətlər situativ maraqların deyil, 
uzunmüddətli strateji baxışın məhsulu kimi 
formalaşır. Qarşılıqlı hörmət və etimada 
söykənən liderlərarası münasibətlər bu xət-
tə əlavə dayanıqlılıq verir və tərəfdaşlığı re-
gional təhlükəsizlik üçün əhəmiyyətli amilə 
çevirir. Bu, yalnız coğrafi qonşuluq deyil, 
strateji tərəfdaşlıq modelidir.

Münxendə səslənən tezislər Azərbay-
can xarici siyasətinin əsas xəttini bir daha 
aydın konturlarla ortaya qoydu. Prezidentin 
ifadə etdiyi kimi: “Bizim kursumuz milli 
maraqlara söykənən, amma çoxtərəfli di-

aloqa açıq siyasətdir. Bu, sərt ritorikadan 
çox strateji məntiqi əsas alır”. 

Bu strateji məntiq ² suverenlik, ener-
jinin sabitliyi, regionlararası dialoq və qar-
şılıqlı fayda ² yalnız sözlərlə deyil, real 
əməkdaşlıq formatları ilə təsdiqlənir. Fo-
rumda səslənən fikirlər Azərbaycanın özü-
nü yalnız regional aktor kimi deyil, qlobal 
təhlükəsizlik diskursunun fəal iştirakçısı 
kimi təqdim etməyə çalışdığını göstərir.

Prezidentin çıxışı polemikadan uzaq, 
lakin mövqeyi qəti ifadə edən diplomatik 
praqmatizm nümunəsi idi. Rəsmi Bakı bey-
nəlxalq auditoriyaya sabitlik ixrac edən, 
riskləri idarə edən və əməkdaşlıq üçün 
açıq olan bir dövlət obrazını təqdim etdi. 
Münxendə səslənən tezislər yalnız forum 
protokolunun bir epizodu deyil ² yeni 
regional və qlobal reallıqlar fonunda Azər-
baycanın öz yerini necə gördüyünün siyasi 
manifesti kimi yadda qaldı.

2026-cı il siyasi reallıqlarının kodları 
dəyişir. Suverenlik anlayışı yenidən təfsir 
olunur, enerji təhlükəsizliyi yalnız iqtisa-
di problem deyil, eyni zamanda, geosiyasi 
təhlükəsizlik elementi kimi qiymətləndi-
rilir, regionlararası əməkdaşlıq isə multi-
dimenzional və qarşılıqlı fayda əsasında 
qurulur. Azərbaycanın bu yeni gündəliyə 
adaptasiyası, onun strategiyasını daim ye-
niləməsi bu gün beynəlxalq münasibətlər 
sistemində seçilən nümunələrdən biridir. 
Balkanlarla ² xüsusilə Serbiya ilə ² qu-
rulan əməkdaşlıq modelinin davamlı olma-
sı isə bu strateji xəttin təkcə fikir bazarında 
deyil, praktikada da real siyasi transforma-
siya yaratdığını göstərir.

Münxen tribunasından yüksələn bu 
strateji xətt yalnız bir bayraq altında topla-
nan regionların deyil, bütün qlobal cəmiy-
yətin diqqətini cəlb edir. Suverenlik, sa-
bitlik və əməkdaşlıq ² bu üçbucaq qlobal 
siyasətin yenidən formalaşan konturlarında 
Azərbaycanın yeri və rolunu müəyyən edir. 
Dövrün çağırışlarına cavab verən bu xətt, 
eyni zamanda, çoxşaxəli təhlükəsizlik və 
əməkdaşlıq modelinə sadiq qalmağın real 
nümunəsinə çevrilir.

Elnarə A.İMOVA,
Milli MəFlisin dHSutatÕ,  

Iilologiya Hlmləri doktoru

Azərbaycan və Ermənistan arasında ötən il avqustun 8-də Vaşinqtonda 
sülh sazişinin paraflanması regionda uzun illər davam etmiş qarşıdurma-
nın hüquqi müstəvidə tənzimlənməsi istiqamətində atılmış mühüm addım 
oldu. Sənədin imzalanması ilə paralel tərəflər münasibətlərin normallaş-
dırılması üçün praktiki mexanizmlərin işə salınmasına üstünlük veriblər. 
Xüsusilə nəqliyyat-kommunikasiya xətlərinin açılması, tranzit imkanla-
rının bərpası və qarşılıqlı ticarətin başlanması məsələləri gündəliyin əsas 
istiqamətlərini təşkil edir. Bu proseslər yalnız iqtisadi dividend vəd etmir, 
eyni zamanda, qarşılıqlı əlaqə mühitini formalaşdıraraq siyasi riskləri mi-
nimuma endirməyi hədəfləyir.

Kommunikasiyaların açılması regio-
nun logistik xəritəsində yeni konfiqurasi-
ya yaradır, iki ölkəni daha geniş iqtisadi 
şəbəkələrin tərkib hissəsinə çevirir. Qarşı-
lıqlı ticarətin başlanması isə uzunmüddətli 
sabitliyin sosial-iqtisadi dayaqlarını möh-
kəmləndirə bilər. Çünki iqtisadi əməkdaş-
lıq genişləndikcə, tərəflər üçün qarşıdurma 
ritorikasına qayıdış daha az rasional görü-
nür. Bu baxımdan sülh prosesi yalnız siyasi 
razılaşma deyil, həm də əməkdaşlıq platfor-
ması kimi formalaşır.

Bütün bu təşəbbüslərin dayanıqlı nəti-
cə verməsi üçün əsas şərtlərdən biri döv-
lət sərhədinin hüquqi və faktiki baxımdan 
dəqiq müəyyənləşdirilməsidir. Məhz bu 

mərhələdə delimitasiya və demarkasiya 
prosesi xüsusi əhəmiyyət kəsb edir. Sər-
hədlərin xəritələr əsasında razılaşdırılması, 
yerində işarələnməsi, sərhəd dirəklərinin 
quraşdırılması tərəflər arasında gələcək-
də yarana biləcək mübahisələrin qarşısı-
nı almağa xidmət edir. Eyni zamanda, bu 
addım təhlükəsizlik mühitini sabitləşdirir, 
kommunikasiyaların açılması və ticarət 
əlaqələrinin inkişafı üçün zəruri hüquqi 
zəmin yaradır. Beləliklə, sülh sazişinin pa-
raflanması, iqtisadi əlaqələrin qurulması 
və nəqliyyat xətlərinin açılması ilə yanaşı, 
sərhədlərin delimitasiyası və demarkasi-
yası prosesi bütövlükdə regionda davamlı 
sülhün institusional əsaslarını formalaşdı-

ran bir-biri ilə bağlı mərhələlər kimi çıxış 
edir.

Bu istiqamətdə yenilik Azərbaycan və 
Ermənistan arasında dövlət sərhədinin de-
limitasiyası və demarkasiyası üzrə dövlət 
komissiyalarının növbəti iclasının yaxın 
vaxtlarda keçiriləcəyi ilə bağlıdır. Bunu 
Ermənistan mediasına açıqlamasında Er-
mənistan–Azərbaycan “Sülh körpüsü” 
təşəbbüsünün iştirakçısı, “Erməni Şurası” 
analitik mərkəzinin nümayəndəsi Narek 
Minasyan bildirib. O, növbəti görüşün Er-
mənistanda keçiriləcəyini deyib: “Yaxın 
vaxtlarda iki ölkənin sərhədin delimitasi-
ya və demarkasiyası üzrə komissiyalarının 
iclası planlaşdırılır. Nəzərə alsaq ki, əvvəl-
ki iclas Azərbaycan ərazisində keçirilib, 
növbəti iclas çox güman ki, Ermənistanda 
baş tutacaq”. Sərhədlərin delimitasiya və 
demarkasiyası üzrə komissiyaların sonun-
cu – 12-ci iclası 2025-ci il noyabrın 28-də 
Qəbələ şəhərində komissiyaların hər iki 
tərəfdən həmsədrləri – Azərbaycan Baş 
nazirinin müavini Şahin Mustafayevin və 
Ermənistan Baş nazirinin müavini Mher 
Qriqoryanın sədrliyi ilə keçirilib.

***
Komissiyaların növbəti iclasının yaxın 

vaxtlarda keçiriləcəyi barədə məlumat sülh 
prosesinin texniki mərhələsinin davam et-
diyini göstərən mühüm siqnaldır. Bu, pa-
raflanmış sülh sazişindən sonra tərəflərin 
konkret mexanizmlər üzərində işləməyə 
davam etdiyini nümayiş etdirir və prose-
si siyasi bəyanatlar müstəvisindən praktik 
icra mərhələsinə keçirir. Əvvəlki iclasın 
Azərbaycan ərazisində keçirildiyini nəzərə 
alsaq, növbəti görüşün Ermənistanda baş 
tutmasının planlaşdırılması danışıqla-
rın qarşılıqlı prinsip əsasında aparıldığı-
nı göstərir. Bu, həm də tərəflər arasında 
müəyyən prosedur razılaşmalarının for-
malaşdığını təsdiqləyir. Delimitasiya və 
demarkasiya kimi həssas məsələlərdə belə 
texniki ardıcıllıq və razılaşdırılmış mexa-
nizmin mövcudluğu daşıyır. Çünki sərhəd-

lərin dəqiqləşdirilməsi yalnız xəritə üzərin-
də xətt çəkmək deyil, həm də təhlükəsizlik, 
kommunikasiya və yerli əhali ilə bağlı 
praktiki məsələlərin həllini tələb edir.

Sərhədin hüquqi baxımdan razılaşdırıl-
ması regionda uzunmüddətli sabitliyin əsas 
dayaqlarından biridir. Delimitasiya, yəni 
sərhəd xəttinin hüquqi sənədlər və xəritələr 
əsasında müəyyənləşdirilməsi gələcək mü-
bahisələrin qarşısını almağa xidmət edir. 
Demarkasiya isə həmin xəttin yerində, fi-
ziki olaraq işarələnməsidir ki, bu da prak-
tiki müstəvidə anlaşılmazlıqları minimuma 
endirir. Hər iki mərhələ paralel və ya ardıcıl 
şəkildə aparıldıqda, sərhəd boyunca insi-
dent riskləri azalır, hərbi-siyasi gərginlik 
üçün zəmin daralır. Bu prosesin davam 
etməsi, eyni zamanda, kommunikasiya xət-
lərinin açılması və tranzit layihələrinin re-
allaşdırılması baxımından da mühüm əhə-
miyyət kəsb edir. Çünki sərhədlərin dəqiq 
müəyyənləşdirilmədiyi şəraitdə nəqliyyat 
marşrutlarının təhlükəsiz və davamlı fəa-
liyyəti çətinləşir. Qarşılıqlı ticarətin baş-
lanması və iqtisadi əlaqələrin genişlənməsi 

üçün də sabit sərhəd rejimi zəruridir. Bu 
mənada, delimitasiya və demarkasiya sülh 
gündəliyinin texniki detalı deyil, onun əsas 
sütunlarından biridir.

Digər tərəfdən, komissiyaların iclas-
larının müntəzəm keçirilməsi göstərir ki, 
tərəflər prosesi uzatmaq yox, mərhələli şə-
kildə irəlilətmək niyyətindədirlər. Əlbəttə, 
sərhəd məsələsi tarixən mürəkkəb və emo-
sional fonu olan mövzudur və hər addım 
ciddi hüquqi əsaslandırma tələb edir. Lakin 
institusional mexanizmlərin işlək qalması 
və dialoqun davam etməsi özü-özlüyündə 
müsbət tendensiyadır.

Beləliklə, növbəti iclasın planlaşdırıl-
ması sülh sazişinin paraflanmasından sonra 
yaranmış dinamikanın qorunduğunu göstə-
rir. Əgər proses ardıcıl və qarşılıqlı hörmət 
prinsipi əsasında davam etdirilərsə, delimi-
tasiya və demarkasiya işləri regionda da-
vamlı sülhün və təhlükəsiz əməkdaşlıq mü-
hitinin formalaşmasına real töhfə verə bilər.

sərhədlərin delimitasiyası və demarkasi-
yası üzrə komissiyaların növbəti iclası-
nın planlaşdırılması ilk baxışda texniki 
xarakterli xəbər kimi görünə bilər. Lakin 
əslində, bu, regionda formalaşmaqda olan 
yeni təhlükəsizlik arxitekturasının mü-
hüm elementidir. Çünki sərhəd məsələsi 
iki ölkə münasibətlərində həm simvolik, 
həm də praktik baxımdan ən həssas is-
tiqamətlərdən biri olaraq qalır. Uzun illər 
qeyri-müəyyən qalan xəttin hüquqi əsas-
larla müəyyənləşdirilməsi tərəflər arasın-

da məsuliyyət bölgüsünü də dəqiqləşdirir. 
Sərhədin haradan keçdiyi aydın olduqca, 
insidentlərə dair iddiaların və qarşılıqlı it-
tihamların manevr sahəsi daralır. Bu isə 
təkcə hərbi risklərin azalması demək de-
yil, eyni zamanda, diplomatik münasibət-
lərin daha proqnozlaşdırılan müstəviyə 
keçməsi anlamına gəlir.

Növbəti görüşün keçirilməsi barədə 
məlumat onu göstərir ki, tərəflər dialoq 
kanalını açıq saxlayırlar. Bu, xüsusilə va-
cibdir, çünki sərhəd məsələsi prosesin ən 
çətin komponentlərindən sayılır. Məhz bu 
sahədə ardıcıllıq qorunursa, deməli, ümu-
mi sülh gündəliyinin digər istiqamətləri 
üçün də müəyyən baza mövcuddur.

Sərhədlərin dəqiqləşdirilməsi yalnız 
təhlükəsizlik məsələsi deyil. Bu, həm də 
iqtisadi və sosial sabitliklə bağlıdır. Sər-
hədyanı ərazilərdə yaşayan əhali üçün 
aydın hüquqi status, torpaq və mülkiy-
yət məsələlərinin dəqiqləşməsi gündəlik 
həyatın sabitləşməsinə xidmət edir. Eyni 
zamanda, dövlətlərarası münasibətlərdə 
qeyri-müəyyən zonaların aradan qalxma-
sı investisiya və infrastruktur layihələri 
üçün daha əlverişli mühit yaradır.

Delimitasiya prosesi növbəti mərhələyə keçir

